1.ВРАБОТУВАЊЕ КАЈ ДРУГ РАБОТОДАВАЧ БЕЗ ОГЛАСУВАЊЕ, СО ПРЕЗЕМАЊЕ И СКЛУЧУВАЊЕ НА ДОГОВОР ЗА ВРАБОТУВАЊЕ ЗА ВРШЕЊЕ НА РАБОТИ КОИ ОДГОВАРААТ НА НЕГОВАТА СТРУЧНА ПОДГОТОВКА, ОДНОСНО КВАЛИФИКАЦИЈА.
Финансиски услови за трансфер кај новиот работодавач:
До 29 години старост – 1.000 Еур
30-34 години старост – 3.000 Еур
35-37 години старост – 5.000 Еур
38-39 години старост – 8.000 Еур
40-45 години старост – 12.000 Еур
46-50 години старост – 13.000 Еур
51-55 години старост - 14.000 Еур
56-59 години старост - 15.000 Еур
> 60 години старост – 1.000 Еур за секоја година старост до исполнување на законскиот услов за пензија, 62 години старост за жени и 64 години старост за мажи.

Дополнителни гаранции:
1.Вработување во компанијата со која е склучен Договор за услуги, со склучување на Договор за вработување на неопределено време со полно работно време на работно место кое одговара на неговата стручна подготовка, односно квалификација согласно одредбите од Законот за работни односи. 
2. Давателот на услуги, како нов Работодавач на превземените работници, се обврзува истите да ги распореди, првенствено за извршување на работни активности поврзани со услугите кои ќе ги обезбедува за корисникот на услуги (МКТ), опишани во Договорот за услуги, согласно нивната стручната спрема, односно квалификација. 
3. Гарантиран период од 12 месеци во кој: 
- Во првите -12 месеци (1годинa) од стапување во сила на склучените Договори за вработување со превземените вработени од страна на новиот работодавач - давателот на услуги: 
· На превземените работници ќе им се гарантираат и обезбедат сите права од работен однос, кои што работниците ги остварувале во МКТ пред превземањето согласно ЗРО, ОКД, Колективниот Договор на МКТ и  Договорите за вработување на работниците.
·  На превземените работници  нема да им биде откажан договорот за вработување од деловни причини (економски, организациони, технолошки, структурни или слични причини од страна на 	работодавачот ), без согласност на работникот.
4. Утврдената основна бруто плата на работникот која што ја имал во месецот пред престанокот на работниот однос во МКТ и превземањето од страна на новиот работодавач, ќе остане непроменета во гарантираниот период од 12месеци (1 година) од стапување во сила на  склучениот Договор за вработување со  новиот  Работодавач, или истата може, по оценка на новиот работодавач да биде зголемена .
5. По истекот на гарантираниот период од 12 месеци (1 година), доколку новиот работодавач одлучи да ги промени основната бруто плата на работникот како  и останатите права од работен однос, истите ќе бидат утврдени согласно ЗРО, ОКД и/или Кoлективен Договор на новиот работодавач, со нов променет Договор за вработување или Анекс на постојниот договор на работникот. 
6. Доколку во периодот од 3 месеци од денот на превземањето на вработените од страна на новиот работодавач- давател на услуги, некој  од превземените вработени одлучи да му престане работниот однос кај новиот работодавач (отказ од страна на работникот согласно член 71 став 1 од ЗРО), во тој случај МКТ на работникот, кој го откажува договорот за вработување кај новиот работодавач-давателот на услуги, ќе му исплати испратнина  согласно пакетот за доброволно заминување кој го договориле МКТ и претставниците на Синдикалните организации за вработените кои ќе заминат од МКТ и нема да се трансферираат кај новиот работодавач, намален за нето износот кој вработениот го добил при трансфер кај новиот работодавач и нето платите кои на вработениот му биле или ќе му се  исплатат од новиот работодавач за периодот за кој работел кај него.
7. Доколку по истекот на гарантираниот период  од 1 година за заштита од престанок на работниот однос од деловни причини, дојде до потреба од намалување на бројот на вработени од деловни причини кај новиот работодавач,  во тој случај работодавачот кој ги превзел вработените има обврска во период од 1 година после истекот на гарантираниот период, да исплати испратнина согласно одредбите од ЗРО (член 97) и 2.000 еура нето. 
8. Доколку дојде до раскинување на Договорот за услуги склучен помеѓу МКТ и Давателот на услуги во периодот на неговото важење, или негово непродолжување после истекот на времето на неговото важење, а МКТ одлучи да ја врати кај себе целосната или дел од дејноста која била предмет на Договорот за услуги склучен со Давателот на услуги, во тој случај МКТ согласно своите потреби и расположливиот планиран буџет, на превземените работници или дел од нив кои работат на вратените активности и кои во тој момент се во работен однос кај работодавачот- Давателот на услуги, може да им понуди вработување со превземање и склучување на Договор за вработување на неопределено време со полно работно време. 
9. Во случај на непродолжување на договорот за услуги по истекот на рокот за кој е склучен, МКТ и новиот давател на услуги, согласно потребите ќе ја испитаат можноста, да им се понуди вработување со превземање на вработените од страна на новиот давател на услуги на оние превземени вработени кои во тој момент биле, односно останале во редовен работен однос кај претходниот давател на услуги. 
10. Во случај на раскинување на договорот за услуги склучен помеѓу МКТ и давателот на услуги во периодот на неговото важење а после истекот на гарантираниот период од 1 година, МКТ ќе одлучи дали, на кои и на колку вработени , кои во тој момент би биле во редовен работен однос кај давателот на услуги, ќе им понуди вработување со превземање и склучување на Договор за вработување, со новиот давател на услуги. 
11. Доколку  во периодот на важење на Договорот за услуги склучен помеѓу МКТ и Давателот на услуги, дојде до промена на работодавачот на превземените вработени, како резултат на статусни промени или во случај на сите форми на пренесување на трговско друштво или делови на трговско друштво на друг работодавач – стекнувач,  како резултат на законски пренос или спојување кај работодавачот давател на услиги за МКТ, во тој случај правата и обврските кои што произлегуваат од работен однос утврдени согласно ЗРО, Колективен договор и оваа Спогодба во целост ќе преминат на работодавачот–стекнувач на кого се врши пренесувањето.
12. Во случај на неисполнување на утврдените права на превземените работници од страна на новиот работодавач- давателот на услугите во гарантираниот период од -12месеци (1година), МКТ се обврзува да го гарантира и овозможи остварувањето на правата на превземените работници до истекот на гарантираниот период. 
13. МKТ се обврзува да бара, а Давателот на услугите, како нов работодавач на превземените работници е должен да доставува до МKТ и Синдикалните организации во МКТ,во рамките на гарантираниот период од 1 година, полугодишна и годишна писмена потврда дека ги исполнува обврските кон преземените работници согласно Условите за преземање. 
14. Со потпишување на Договорот за услуги и преземањето на вработените од страна на новиот работодавач- давателот на услуги, сите обврски на МКТ кон превземените работници по основ на ЗРО и останати закони валидни во РМ престануваат во целост и истите ги презема новиот работодавач-давателот на услуги, освен обврските на МКТ кои се утврдени со Спогодбата за условите за превземање .
15. Условите  за превземање на вработените ќе се утврдат во посебна Спогодба склучена помеѓу МКТ и Синдикалната Организација на МКТ и Синдикалната Организација-Самостоен Македонски Телекомуникациски Синдикат, како страни потписници и истите ќе бидат содржани во Договорот за услуги склучен помеѓу МКТ и Давателот на услуги, како посебен Прилог и негов составен дел.
16. Условите за превземање на вработените како и утврдените права од работен однос утврдени согласно ЗРО, Колективен договор и оваа Спогодба, ќе бидат содржани во Договорот за вработување на превземените работници, кои истите ќе го склучат со новиот работодавач-Давателот на услуги.

